
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৭২ )



মেরিয়েনবর্গ নগর হস্তগত হইলে, জয়কারীরা দুর্গমধ্যেই যে কেবল অত্যাচার করিতে আরম্ভ করিল এমত নহে, নগরবাসি আবালবৃদ্ধ, যাহাকে সম্মুখে পাইল, তাহাদিগেরই রুধিরধারে পৃথিবী প্লাবিত করিল। ক্যাথারিন্ এই দুর্দ্দৈব সময়ে এক রুটিবিক্রেতার তন্দুর মধ্যে লুক্কাইত হইয়াছিলেন। বিদ্রোহ নিবৃত্তি ও উপদ্রব শান্তি হইলে, তিনি তথা হইতে বহির্গত হইলেন।

 দুঃখ, দুর্ভাগ্যের অনুগামী। ক্যাথারিন্ একাল পর্য্যন্ত অতিশয় হীন অবস্থায় কাল যাপন করিতেছিলেন; কিন্তু কখনই স্বাধীনতা রূপ অনুপম সুখে বঞ্চিত হন নাই, এক্ষণে, তন্দুর মধ্য হইতে বহির্গত হইবামাত্র, এক সৈনিকপুরুষ কর্ত্তৃক ধৃত হইয়া অবিলম্বে দাসত্ব শৃঙ্খলে বদ্ধ হইলেন। তখন তিনি উপায়বিহীনা হইয়া সেই সৈনিক পুরুষের বাটীতে, পিঞ্জর বদ্ধ বিহঙ্গের ন্যায় কালহরণ করিতে লাগিলেন। তিনি, এরূপ জ্ঞানালোকসম্পন্না ছিলেন, যে এই অভিনব দুরবস্থায় পতিত হইয়াও এক মুহূর্তের জন্যে তাঁহার অন্তঃকরণ বিচলিত বা দুঃখিত হয় নাই। নিয়ত কর্ত্তব্য সাধন ও ধর্ম্ম চর্চ্চায় নিবিষ্ট থাকাতে, তিনি আপন প্রভুর যথেষ্ট অনুগ্রহ লাভ করিয়াছিলেন। ক্রমে ক্রমে তাঁহার সুখ্যাতি প্রচারিত হইলে রুসীয় সেনাপতি মেঞ্জিকফ্ তদীয়

				 এই পাতা শেষ সম্পাদিত হয়েছে ১৭:০৮টার সময়, ২৪ মার্চ ২০২১ তারিখে।

